
აჭარის ავტონომიური რესპუბლიკის განათლების, 
კულტურისა და სპორტის მინისტრს

ქალბატონ მაია ხაჯიშვილს

ქალბატონო მაია,

აჭარის ავტონომიური რესპუბლიკის უმაღლეს საბჭოში, 2022 წლის 16 სექტემბერს, 
უმაღლესი საბჭოს რეგლამენტის 1401 მუხლის შესაბამისად, შემოვიდა ელექტრონული 
პეტიციის განაცხადი - ,,აჭარის ავტონომიური რესპუბლიკის ტერიტორიაზე არსებული 
მუსლიმური საკულტო ნაგებობების კანონით დადგენილი წესით აღრიცხვის, შესწავლის 
და სარეაბილიტაციო სამუშაოების ჩატარების შესახებ“ (09-02-13-ა/739, 16.09.2022წ. 
პეტიციის ავტორი: ნესტან ანანიძე).

აჭარის ავტონომიური რესპუბლიკის უმაღლესი საბჭოს ბიუროს 2022 წლის 31 
ოქტომბრის N59 გადაწყვეტილებით პეტიცია შესწავლისა და განხილვის მიზნით გადაეცა 
აჭარის ავტონომიური რესპუბლიკის უმაღლესი საბჭოს ადამიანის უფლებათა დაცვის 
საკითხთა კომიტეტს. 

აჭარის ავტონომიური რესპუბლიკის ადამიანის უფლებათა დაცვის საკითხთა 
კომიტეტმა 2022 წლის 14 ნოემბრის სხდომაზე მოიწვია პეტიციის ავტორი, რომელმაც 
წარმოადგინა პეტიცია -,,აჭარის ავტონომიური რესპუბლიკის ტერიტორიაზე არსებული 
მუსლიმური საკულტო ნაგებობების კანონით დადგენილი წესით აღრიცხვის, შესწავლის 
და სარეაბილიტაციო სამუშაოების ჩატარების შესახებ“ და დააფიქსირა თავისი პოზიცია. 
წარმოდგენილ პეტიციასთან დაკავშირებით კომიტეტში გამოითქვა სხვადასხვა სახის 
მოსაზრებები, მათ შორის ცალსახად აღინიშნა, რომ პეტიცია უნდა შეხებოდა აჭარის 
ავტონომიური რესპუბლიკის ტერიტორიაზე არსებულ არა მხოლოდ მუსლიმურ საკულტო 
ნაგებობებს, არამედ სხვა დანარჩენ რელიგიურ საკულტო ნაგებობებსაც, რომლებიც 
ასეთად მიიჩნევა ან/და ხანდაზმულობის და კანონმდებლობის მოთხოვნათა 
გათვალისწინებით შეიძლება დაექვემდებაროს კულტურული მემკვიდრეობის სტატუსს.

 ნესტან ანანიძე დაეთანხმა კომიტეტზე გამოთქმულ მოსაზრებას, თანხმობა 
გამოთქვა შესწავლილ იქნეს ყველა რელიგიის საკულტო ნაგებობები აჭარაში, შეიქმნას 
საინფორმაციო ბაზა რელიგიურ საკულტო ნაგებობებზე, რომლებიც წარმოადგენენ 
კულტურული მემკვიდრეობის ძეგლებს, ასევე იმ საკულტო ნაგებობებზე, რომლებსაც 
დღემდე სტატუსი არა გააჩნიათ. პეტიციის ავტორმა,  ასევე, აუცილებლად მიიჩნია 
ჩაუტარდეს ტექნიკური ექსპერტიზა თითეულ მათგანს იმის დასადგენად თუ რა 
მდგომარეობაშია საკულტო ნაგებობები და რა სახის სამუშაოები არის ჩასატარებელი 
თითოეულზე.



აჭარის ავტონომიური რესპუბლიკის უმაღლესი საბჭოს რეგლამენტის 1401 მუხლის 
მე-7 პუნქტის ,,ბ“ ქვეპუნქტის შესაბამისად, კომიტეტში გამოთქმული მოსაზრების 
გათვალისწინებით, შემდგომი რეაგირებისა და განხილვისათვის, გეგზავნებათ  აჭარის 
ავტონომიური რესპუბლიკის უმაღლეს საბჭოში 2022 წლის 16 სექტემბერს, უმაღლესი 
საბჭოს რეგლამენტის 1401 მუხლის შესაბამისად შემოსული ელექტრონული პეტიციის 
განაცხადი - ,,აჭარის ავტონომიური რესპუბლიკის ტერიტორიაზე არსებული მუსლიმური 
საკულტო ნაგებობების კანონით დადგენილი წესით აღრიცხვის, შესწავლის და 
სარეაბილიტაციო სამუშაოების ჩატარების შესახებ“ (09-02-13-ა/739, 16.09.2022 წ). 

დანართი: 12 გვ.

პატივისცემით,

ცოტნე ანანიძე

კომიტეტის თავმჯდომარე

